
Inatsisartut suleriaasianni § 36, immikkoortoq 1 naapertorlugu matumuuna imaattumik Naalakker-
suisunut apeqquteqarpunga:  
 
Apeqqut: Inatsisartuni ilaasortat Naalakkersuisunngortinneqareernermik kingorna Inatsi-
sartutut sulinngiffeqarsinnaatitaasarnerannik aaqqissuussineq aammalu Naalakkersuisunn-
gortitat Inatsisartuni ilaasortaanngitsut Inatsisartutut akissarsiaqartinneqartarnerat inger-
laannassava? 
(Inatsisartuni ilaasortaq Godmand Rasmussen, ATASSUT) 
 
Tunngavilersuut: 
Ukiuni kingulliunerusuni Inatsisartutut qinigaasut akornanni Naalakkersuisutut ivertsitsisoqaraangat 
Inatsisartutut sulinngiffeqartalerneq annertuumik atugaalerpoq. Tamanna arlalitsigut eqqarsarnarto-
qarmat apeqqutiginiarpara aaqqissuussineq ullumikkut atugaasoq ilumut tulluartuunersoq. 
 
Soorlu Inatsisartutut qinigaasimasoq Naalakkersuisutut ivertinneqarnermi kingorna Inatsisartutut 
pisussaaffini atatiinnarusullugu pisinnaatitaaffia ersarinnerpaaq tassaavoq taaseqataasinnaanera or-
lovertorli taaseqataasinnaajunnaartarluni. Pingaartumik oqallisigineqartoq Naalakkersuisut piuma-
saqaataannut illuatungiliutsillugu imminut assortuutumik oqaaseqarsinaagami tassalu Naalakkersui-
sutut pisussaaffigiligaanerata ersiutaa. 
 
Maannakkut qinigaasoq orloveraanngat inuiaqatigiinnut aningaasarpassuarnik naleqartarpoq soorlu 
inatsisartutut akissarsiat, Nuup avataaniittunut ataatsimiigiarnermi ullormusiat. Ineqarnermut akiliu-
tit (Hotelinut) angalanerit, qitornat 18-nit inorlugit ukiullit  aappaasullu ukiumut ataasiarluni 
Nuummut tikisinnerisa akiliunneqartarneri, kiisalu allaffissornermut akit. 
 
Maannakkut  2007-mi sinniisussat Inatsisartutut sulilersartut aalaakkaasumik tallimaajualernikuup-
put inullu ataaseq ukiumut akikitsuunngimmat apeqqutigerusuppara aaqqissuussineq siunissami 
ataavartumik ingerlatiiinarniarneqarnersoq. 
 
Soorunami peqquteqavissut nappaamik, naartunermik il.il. pissuteqarluni Inatsisartutut sulinngiffe-
qarsinnaaneq pillugu pissutsit allarluinnaapput, taamaattorli ukiut qulilluuniit takorlooraanni anin-
gaasarpassuarnik naleqartarmat Inatsisartuni ilaasortat Naalakkersuisunngortinneqareernermik kin-
gorna Inatsisartutut sulinngiffeqarsinnaatitaasarnerannik kiisalu Inatsisartuni qinigaanngitsut Naa-
lakkersuisunngoraanngata inatsisartutut aamma akissaaserneqartarnerat ingerlatiinnarniarneqarner-
soq?  
 
Aningaasat atorfissaqarteqaagut aaqqissuussinerlu atorluaanertut uanga isiginnginnakku apeqquti-
gaakka. 
 
Piaartumik akineqarnissara naatsorsuutigaara, akissutillu ukununnga nassiunneqassasut kissaatigaa-
ra: gora@gh.gl kiisalu landstinget@gh.gl
 
Qujanaq. 

